Татарстан Республикасы Алабуга муниципаль районы
“6 нчы урта гомуми белем мәктәбе” гомуми белем муниципаль бюджет учреждениесе

	



Тема: Габдулла Тукай әкиятләре буйлап сәяхәт
(дәрес – сәяхәт)



Укытучы: Усманова Тәгъзимә Гыйльметдин кызы,
татар теле һәм әдәбияты укытучысы


Дәрес барышы
I. Оештыру өлеше.
1. Дәрескә әзерләнү. Укучыларда яхшы кәеф, уңай психологик халәт тудыру. (“Бәйрәм бүген” җырының көе уйнап тора).
- Исәнмесез!
- Хәерле көн, укучылар!
- Хәерле көн, барчагызга!
1-2 нче слайдлар.
- Кәефләрегез ничек?
- Кояшлы иртә кебек.
Тукай телен, татар телен,
Өйрәнергә дип килдек!

II. Актуальләштерү.
- Балалар, хәзер кайсы ел фасылы?
- Яз.
- Яз көне табигать нинди? (яз билгеләрен санап китәләр).
- Менә безнең агачыбызның да яфраклары юк әле. Һәр биремне, эшне эшләгәч, агачта яфраклар үсәр. Дәрес ахырына агачыбыз бик матур булыр.
(Агач рәсеме, яфраклар эленәчәк.)
- Укучылар, карагыз әле бу нәрсә? (Укытучы алтын тарак рәсеме күрсәтә).
- Тарак.
- Бу нинди тарак? Ул кемнеке?
- Алтын тарак. Су анасыныкы.
- Су анасы кем соң ул?
- Ул әкият герое.
- Кайсы әкияттән алынган? Кем язган бу әкиятне?
- “Су анасы” әкияте. Аны Габдулла Тукай язган.
- Димәк, укучылар без дәрестә бүген нишлибез, кем һәм нәрсәләр турында сөйләшәбез?
- Без Г.Тукай һәм аның әкиятләре турында сөйләшәбез.
- Ә кем соң ул Габдулла Тукай? Сез аның турында нәрсәләр беләсез? (Укучыларга өй эше итеп Г. Тукайның тормыш юлы һәм иҗаты турында белгәннәрне кабатларга бирелгән. Алар кыскача сөйләп китәләр).
3 нче слайд: Г.Тукай портреты.
- Ә бүген ничәнче число соң? (26 нчы апрель).
4 нче слайд: Тукайның туган көне күрсәтелә.
- Димәк, бүген Г.Тукайның туган көне. (Укытучы йомгаклап әйтеп китә).
Бар күңеллелек бөтен дөньяда, бар бер ямь бүген!
Нәрсәдән бу? – Мин беләм: бәйрәм бүген, бәйрәм бүген!
Бер мөкаддәс(изге) хис белән һәрбер кеше хәйран бүген;
Уйный сазым да минем бәйрәм көен: бәйрәм бүген!
Габдулла Тукайның “Бәйрәм бүген” шигыреннән өзек (бер укучы сөйли).

- Укучылар, Алабугада Г.Тукайга карата нинди истәлекле урыннар (памятные места) бар? (Тукай һәйкәле, Тукай урамы).
5 нче слайд: Алабугадагы Тукай һәйкәле күрсәтелә.

III. Төп өлеш.
* “си – финк – уандэ” структурасы.
6 нчы слайд: (Картина күрсәтелә. Нәрсә күрәсез, уйлыйсыз?)
- Укучылар, карагыз әле бу рәсемгә, сез нәрсә күрәсез? (Кырлай авылы күренеше). Тагын нәрсәләр бар монда? (күргәннәрен сөйлиләр, нинди авыл икәнен, табигатен әйтәләр...). Сез бу турыда ни уйлыйсыз? (Тукай монда яшәгән. Мәктәптә укый башлаган. Эшләргә өйрәнгән...).
- Тукайның кайсы әкиятендә Кырлай авылы турында әйтелә? Кырлайда нәрсә бар? (Тукай музее).
7 нче слайд: Хат.
- Безгә Кырлайдан хат килде. Хәзер укыйбыз.
Хат
Исәнмесез, 4В сыйныф укучылары. Мин сезне акыллы, яхшы укучы, Габдулла Тукайның шигырьләрен, әкиятләрен ярата торган балалар дип беләм. Шуңа күрә сезне Кырлайга Габдулла Тукай музеена кунакка чакырам.
Г. Тукай музее директоры
- Барабызмы?
- Укучылар, бүген безнең дәресебез гади дәрес кенә түгел. Без сезнең белән сәяхәткә чыгарбыз. Әйе, без Тукай әкиятләре буенча сәяхәт итәчәкбез. Аның әкиятләрен белүегезне тикшерербез.
- Нәрсә ул әкият? (укучыларның җаваплары тыңлана).
* “токин мэт” структурасы
Зур альбом битенә әкият дигән сүз языла. Укучылар шушы темага караган сүзләрне язалар. Аннары командалар бер-берсенә шуны укыйлар. (Ученики записывают как можно больше слов или фраз по теме и друг-другу презентуют).
- Әйдәгез, “Әкиятләр дөньясына” киттек.
8 нче слайд: “Тукай әкиятләренә сәяхәт” күрсәтелә.
- Укучылар, юлыбызны башладык! Хәерле юл!
I тукталыш. “Кем белә?”.
- Мин сезгә өзекләр укыйм, сез аларның Тукайның кайсы әкиятеннән алынган икәнлеген әйтерсез.
* “сингл раунд робин” структурасы (җавапларны кабатлатып әйттерү)
(Вакытны чамалап бу сүзләр белән җөмлә төзиләр).
1. Җәй көне: эссе һавада мин суда коенам, йөзәм;
Чәчрәтәм, уйныйм, чумам, башым белән суны сөзәм...
СУ АНАСЫ
Тикшерү: экран – рәсем 9 нчы слайд.
- Балалар, әйтегез әле. “Су анасы” әкияте нинди булырга өйрәтә?
- Ялганларга ярамый, кеше әйберен алырга ярамый.
- Әйе, “Су анасы” әкияте безне алдашмаска, кеше әйберләренә тимәскә өйрәтә.
2. Бу өзек нинди әкияттән алынган?
...Балтасы кулда, егет эштән бераз туктап тора;
Тукта, чү! Ямьсез тавышлы әллә нәрсә кычкыра.
ШҮРӘЛЕ
Тикшерү: экран – рәсем 10 нчы слайд.
- Егетнең исеме ничек?
- БЫЛТЫР.
- “Шүрәле” әкияте укучыларны нинди булырга өйрәтә?
- Кыю, батыр булырга, куркак булмаска, эшчән булырга өйрәтә.
- Тагын бер әкиятнең өзеген укыйм.
3. Китте болар. Бара, hаман бара, бара,
Күренмидер күзләренә ак һәм кара,
Бара болар. Күпме баргач, алла белә,
Юл өстендә үлгән бүре башын таба.
КӘҖӘ БЕЛӘН САРЫК.
Тикшерү: экран – рәсем 11 нчы слайд.
- Кәҗә белән сарык” әкияте укучыларны нәрсәгә өйрәтә?
- Куркак булмаска, акыллы, тәртипле булырга өйрәтә.
- Әйе, бу әкият авырлыклар килсә куркып калмаска, тапкыр (находчивый), үткен (шустрый) булырга өйрәтә.
- Алдагы өзекне тыңлагыз.
4. Куян, мин тиз йөгерәм, дип уйлый. Ул юлда йоклый.
ТАШБАКА ҺӘМ КУЯН
Тикшерү: экран – рәсем 12 нче слайд.
- Ә бу әкият безне нәрсәгә өйрәтә?
- Мактанырга ярамый.
Физкультминут.
* “ФОЛОУ ЗЕ ЛИДЕР” структурасы буенча физкультминут.
Бер-бер артлы тезелеп басабыз. (Бию көе яңгырый)
Беренче булып баскан укучының хәрәкәтләрен кабатлыйбыз.
(Музыка туктагач, алдагы укучы артка күчә, кабат көй җибәрелә, икенче укучы лидер була, шулай дәвам итә)
II тукталыш. “Бу нәрсә?”.
- Хәзер мин рәсемнәр күрсәтәм. Анда нәрсә ясалган һәм Г. Тукайның кайсы әкиятеннән?
(Балта, тарак (гребень, расческа), ат, ярык бүрәнә (бревно с щелью), сарык, басма, ташбака, капчык). 13-20 нче слайдлар.
III тукталыш. “Нинди? Кайда? соравы”.
- Балалар, сез хәзер әкият геройларына характеристика бирәсез. Бу кем? Бу нәрсә? Алар нинди? Һәм кайда яшиләр? 21 нче слайд.
* “сималтиниус релли тэйбл” структурасы
Һәр өстәлгә әкият геройларының рәсемнәре куела (Шүрәле һәм Былтыр; Су анасы һәм малай; Кәҗә белән Сарык; Ташбака һәм Куян). Укучыларга бүленгән кәгазь кисәкләре бирелә. Альбом битендә җаваплар язылган, үзләренә кирәген сайлап алалар. Сорауларга бервакытта җавап язалар, аннары бер-берсенә укыйлар.
IV тукталыш. “Театр”.
- Укучылар, без сезнең белән хәзер әкият сәхнәләштерәбез. (алдан Тукайның әкиятләрен бергә кушып, әзерләнгән инсценировка күрсәтелә).

IV. Ныгыту өлеше.
- Балалар, Г. Тукайның тормыш юлыннан һәм иҗатыннан чыгып сезгә хәзер берничә сорау бирелә: (Укучылар экрандагы сорауларга язмача җавап бирәләр, аннары җавапларын бәялиләр. Ничә җавап дөрес дип уйлыйсыз?).
22 нче слайд
* Г.Тукай елның кайсы фасылында туган? (яз көне)
* Тукайның туган авылының исеме ничек?. (Кушлавыч)
* Кечкенә Тукайга кем дип дәшәләр? (Апуш)
* Кәҗә белән сарык әкияттә нәрсә пешерәләр? (ботка)
* “Шүрәле” әкиятендә нинди авыл турында языла? (Кырлай)
* Таракны урлагач, малай кая йөгерә? (авылга)
V. Йомгаклау өлеше. Рефлексия.
- Балалар, бүген без яраткан шагыйребез Г.Тукай турында сөйләштек, күп белем алдык. Балалар өчен язган әкиятләрен кабатладык. Аның шигырьләрен, әкиятләрен һәрвакыт укыгыз.
[bookmark: _GoBack]Габдулла Тукай - бөек шагыйрь. Аның турында Ш. Бабич мондый сүзләр әйткән: 23 нче слайд.
«Дөньяда бик аз булыр чын шагыйрь Габдулладай,
Ул караңгы төнне яктырткан матур, ак, тулган ай».
- Сезгә дәрес ошадымы?
- Кайсы биремнәр авыр, кайсылары җиңел булды?
- Хәзер сез үзегезгә билге куегыз.
* Укучылар үзләренә бәя бирәләр, смайликларны буярга кирәк.

VI. Өй эше.
- Үзләренә уйлап, әкият язарга. 

